
Там тыlащан «Арктическая 
эстафета Победы» манаl. Овс 
мув хуват Воlаh Ляль етшам 
порайн нох тахартыйм Вотвой 
туты ураhан няl Арктической 
мув сыl яха пиlтащсат. Тохи 
Чукотка, Якутия, Красноярской 
край па Ямал мувев lоhксат. 
Хон мувев вуlэh ёх Националь-
ной союз там вер lэщатас. 

Воlаh Ляль Вотвой туты юшеl 
ай кер тыlащ lапатхощъяhмет 
хатаlан Чукотка муван питщас. 
Щиlта тащ хотан яhхты мохет 
Хон мувев вуlэh ёх Нацио-
нальной союз куща ху Михаил 
Яр пиlан вуlэh ухlатан Саха 
(Якутия) муват пеlа нёхlасат. 
Ун кер тыlащ хутхощъяhмет 
хатаlан Пулhават воша ёхат-
ты верэl уl. Вошат кутан 
уlты хув тахайlаl lонщ хо-
патан мантсэl. Манты юшеl 
хуватаlан вет щёрас ветсот 
километрая хойl. 
Мохет Пулhават воша ёхатты 

еlпийн, вуlэh ёх уlты курта-
та хойlыман, округев хуват 
кат щёрас моlтас километра 

Округев хуват ашкуlа-ин- 
тернатан утаlтыты lапатъяh 
пеlа няl уншак няврэм Та-
зовской, Пуровской, Крас-
носелькупской, Ямальской, 
Lорвош па Приуральской 
районат эlты, хой еllы вузата 
утаlтыты манты утсийl, Хон 
Петра воша мантсат.  

Шоши мир няврэмат Проект 
#Путешествие89# хуват Хон 
Петра воша тусайт. Мет яма 
утаlтыты ёх си сютсясапсая 
пирысайт. Вет хатl сыс эвет 
па похат Хон Петра вош округ 
представительство lэсятам 
программа хуват сютсясат. 
Вошан уlты воlаh института-
та тутlысайт, рупитты сирн 
утаlтыты специальностят эlты 

Интернатан уlты няврэмат Хон Петра воша мантсат

па хоты си тахаята нэпекlаl 
маты, ястасайт. Си тумпийн, 
lув кешаеl архорпи уйтантоп-
сайт версайт. 
«Проект #Путешествие89# 

сит округ утаlтыты верат 

туты департамент верты ру-
пата. Округ представительство 
Хон Петра вош ар вузат па 
каш-утаlтыты тахайт пиlан 
рупитаl. Овс мув шимlаh ёх 
яlпа верам «дорожной кар-

та» сит туп йи шупаl, маты 
от си проекта lоhаlман уl. 
Си рупата хуват хоlна округ 
интернатан уlты шоши мир 
няврэмат ураhан сютсяты-
утаlтыты тахайт lэсятман 
уllат. Эвет, похат анта туп 
округеван уlты вошата, кур-
тата па хон мув ун вошата 
па яhхты верытlат», – Хон 
Петра вошан уlты округ пред-
ставительство куся Александр 
Палагин ясаh верас. 
Округев хуват ашкуlаятан, 

колледжатан па институтатан 
утаlтыты шоши мир ёх няврэ-
мат ураhан ар хорпи нётапса 
lэсятман уl. 

Альбина Тырлина 
ханшам потар

манlат. Ямал муван мет оlhа 
Тазовской районан уlты курта-
та хойlыlат. Щита эстафетайн 
туты Воlаh Ляльн нох питам 
Вотвой хорпи вотвой мет оlаh 
СВО харан парам пох Алексей 
Яптик хоттэl мохиlаlа Анти-
паюта куртан хайса. Щаlта 
вуlэh ухlаh онас вошхулэт 
хуват манас па Воlаh Ляль по-
статы кев хор хоща lыlаh лып-
тат понтсат, нох питам хатlэв 
ванамам хоятат кащтасат. 
Кашh куртан СВО харан уlам 

ёх, энамты няврэмат, Воlаh 
Ляль порайн няврэма уlам хоя-
тат пиlан уйтантыlат. Потар 
туlат, хоты опращlув вуlэh 
ухаlан лялясты харатан воlаh 
нётапса тусат. Воlаh Ляль Во-
твой хорпи вотвой щашкан 
хайlат. Каматса йи хорпия ве-
рам Вотвой патан тайlат. Еllы 
манман Пуровской, Надымской, 
Ямальской па Приуральской 
районата па хойlыlат. 
Эстафета манты проект Хон 

мув кущаев грант ох маты фонд 

па Ямал мувев куща эсlам охат 
хуват lэщатса. 
Там вер воlаh номас тайl – 

ин энамты па еllы уlты айlат 
ёх, няврэмат па па муват эlты 
ёхтам хоятат иса ат уятlэl па 
нумман тайlэl, хоты шимlа ха-
щам Овс мир ёх Хон мувев мир 
хоятат пиlан яха Воlаh Ляль 
нох питам хатl ванамаман ру-
питсат, ляль харатан парсат.

Зоя Куртямова 
ханшам потар

Воlаh Ляль Вотвой 
Ямал мува туса 

Вуl 
Ляль 
хуват 
манам 
нэhху

Ун кер тыlась хутмет хатаlан 
Пулhават вошан «Полярная лыжня» 
lохан хатэмиты марафон-касапса ма-
нас. Там пуш мет ар, ветсот моlтас 
хоят, округ, Саран мув па Ярос-
лавской область эlты касты хара 
ёхтыlыйс. 

Вет километра эlты ветъяh кило-
метра унты няврэмат па ун хоятат 
lохан хухаlсат. Там пуш Пулhават 
вош 430-мет таlаl постаты питаl. 
Сишан касты ёхтыlыйм хоятат 430 
метра lохан хатэмиты па верытсат. 
Кашh дистанцияйн оlаh, кимет 

па хуlмет местая питам хоятат ох 
шитсат. Андрей Бабичев Ярославской 
область эlты ветъяh километра мет 
сора lохан хухlам хоята йис. Катсот 

Кашh хоят, хой муй щи-
ран верытаl, СВО харан уlты 
хоятlува нётапса вераl. Ун 
кер тыlащ оlаhмет хатlатан 
округеван Народной фронт хоща 
пиlтащам ёх, щиеl пеlа маши-
найт китсат. Китты нётапсайт 
кутан тами мет ун нётапса. 

Щи хатаlан муh Иван Сан-
дрин пиlан уйтантысув, lув 
щи вер хоща ищи нётапса юр 
понас. Щит эlты lув каматса 
ясаh ястас: «Ёlан уlмеман, 
Эдуард Хабэчевич Яунгад теле-
фон хуват ма пиlэман потрэмас. 
Ястаl, Мужи вошан машина 
тыныlа, яhхты мосаl, вант-
ты. Машинайl ям ки, lутты 
па Пулhавта туты. Яhхсам, 
инщассэм. Машина тыныты 
хоятэм Евгений Петухов ястас: 
«Машинаем Горка вошаh хоя-
тан lутlа». Ма па ястаlам, 
там УАЗ-буханка машинаен 
lутты вутщиlа па ляль манты 
харат пеlа китты. Щитаlан ин 

Нётапса вер lаварт ант уllыйl

«Полярная лыжня» касапса манас

куртаh хоятэм 
мохты каша-
щас. Тынаl 
т ы н l ы ш а к 
верман, пормасаl 
масlы. Нэпекlаман 
lэщатсаман па яlап 
вер этас, lутам ма-
шинаев воша туты 
мосас. Ин машинаев тыныйм 
хоятэм ястас: «Щиты ки, щут-
щаты хатlатан воша яhхlам 
па lувеl ёша-кура ма щи тохи 
туlэм». 
Машина тумпийн, там йисан 

ляль харан тайты тохlаh хо-
шапат моштаты ураhан, пормас 
па lутсув. СВО харан уlты ур 
пох айкеl китас па щимащ 
пормас вохас. Щи еlпийн ит 
китыlысув, мосты вер хоща 
яма рупитаl, щит ураhан щи-
мащ пормас хоlна па вохса. 
Тащ хотан яhхты хоятlув эlты 
вуlы сохат lутсув, тухlат сох 
щиты масат. Lыlаh хоят па-
ратты ураhан канштыйн, вуlы 

сохан лаhкисыйм соlтанlув ант 
моштаlайт. Мува понман, эlты 
омасты ищи сай па хошам.  
Пулhават вошан ёра вер туты 

хоятатан актам машинайт яма 
вантсайт, lэщатсайт, войн, 
тут йиhкан понтсайт. Верам 
рупатаеl сахат тын ант вусат. 
Карты юш хоща рупитты ёх 
айкеl хуlман, ищи муh хощаев 
пиlтащсат. Манты юш мет хув 

кутаl, актам машинайт кар-
ты юш хуват яhхты тутаh 
хопа lэlсайт па тусайт. 
Щиты яха пиlтащман, йи 
ай вер версув», – Иван Сан-

дрин ястас.
«Ма ар пуш 

ляль харан уlты 
ёх пиlан уйтан-
тысам, потрэми-
сам. Муй пормас 

мет мосаl, иса инщасlаllув. 
Ляль хара китты машинайт 
мосты пормасатан тэкаптасайт. 
Портунат, машинайlаl lэщатты 
карты шупат, оlты щира верам 
хират, лаhкисыты сохат, эl па 
венш лёхитты пормасат, хуl-

нёхи хошапат, муй иса шоши 
мувеван уlты хоятат акатсат, 
нётапса китты тахая тусат. 
Тухаl мосты пормасат шеhк 

тынаhат па аl lапкаятан ант 
lутты. Щи вер ураhан мир 
хоятlув яха понасман ох 
акатlат. 
Ай няврэмиет щуртам хорат, 

ашкуlайн утаlтыты эвет-похат 
ханшам письмайт ищи китам 
пормасат кутан усат. Щит хоты 
мет воlаh нётапса. Паlтап ант 
тайты ун икет, няврэм хан-
шам потрат сэм йиhк муhхман 
lуhатlат. Уlты тахайlаlан, 
ай пошхиет щуртам хорат та-
хартман тайlат, кашh хатl 
умащlыман щиеl пеlа вантlат. 
Муйкем самен так, щит хоты 
шеhк lаварт. Ёlан уlты хоятат, 
СВО манам ёхlув, хоlыена йи 

номас туп тайlув, ляль сорашак 
ат етшаl, хоятlув lыlhа ёхи 
ат ёхатlат», – Ямал мув За-
конодательной Собрание депутат 
Эдуард Яунгад ястас.

Зоя Куртямова ханшам потар

пеlа хус сёрс соlкувайн мойlаптаса. 
Кимет тахая Lапатнаhк вошаh ху 
Иван Безматерных этас, сот сёрс 
соlкувайн маса. Хуlмет – Алексей 
Чулев, lув па Lапатнаhк вош эlты, 
нийlъяh сёрс ёша пайтас. Си дис-
танцияйн няlмет, ветмет па хутмет 
местая этам хоятат, ветъяh, няlъяh 
па хольмаh сёрс соlкува шитсат. 
Хольмаh километра lохан хухатlыйм 

нэhат кутан, хуlмет тахая Нелли 
Куртямова ханты нэhие Пулhават 
вош эlты этас. Кашh няlхосьяh 
категорияйн нох питам па призёра 
этам хоятат меваl посат, кубкат па 
мойlапсайт шитсат. 

Альбина Тырлина
 ханшам потар 

Вошан уlты пиращ па мушаh хоятат 
емаh хатl постаты Канащ курта яhхсат. 
Вантопса манты хара ёхатмеlан, кашh 
мойh хоят юха щашкан lэрые ярас па 
тумтак ясаh нопсаlан ястаман ох понас.
«Емаh хатаlан муh шеhк яма щутща-

сув. Хошам вуlы хотан хошъйиhкан па 
шайн йинщlтасаюв, потам хуl-нёхи, эпlаh 
щанька нянят lэсув. Каш манты хар хуват 
шушиlысув, хор версув. 
Уйтантопсайн касты па тынасты харат 

рупитсат. Каш альты харан хуlам хоттэl 
мохет: хантэт, саранат па урат lув кутэlан 
кассат. Яксат, арысат, потам хуl lэщатсат. 
Ёlан lэщатам хуlаh па вонщапса пиlан 
верам нянятан, соlаh хуlан мойh хоятат 
lапатсат. Тусаhа ёнтам сохlаl этаlтасат. 
Вуlы хот lыпийн арсыр мастер-классата 
рахас пиlтащты. Муh па «Овас мувие» 
нэhlуван альсаюв, хоты хорамаh щашкан 

Пулhават вошан хуl эlты lэтот 
верты хот ар пуш камн касапсая-
тан нох питыlыйс. Lэтот хошапlаl 
«Ямал муван верам lэтот» нэмпи 
lапкаятан тыныlайт. Там ванан 
Казахстан хон мув пеlа тынасты 
хара этсат.

Кат тыlащ туп хащас, хоты Ямал 
па Казахстан яха рупитты питсат. 
Щи сыс хуlам тонна арсыр нэмпи 
тащ верам lэтот щи мув пеlа туса. 
Карты хошапат тумпийн, соlаh, 

Нётапса вер хоща 
пиlтащияты 

Яртъяh таlа йис, 
хоты Хон мувеван мир 
арат хоят, Ляль харатан 
антома ювам хоятlув 
нумман па lыlhа ха-
щам ёхlува нётман, 
«Красная гвоздика» ак-
ция lэщатlат.
 
Муh округеван тамащ 

нётапса вер туты акция ищи иса верыlыlа. «Волонтё-
ры Победы» хоща пиlтащам эвет па похат вошхулатан 
мевlа ющтаты гвоздика хор пиlан значокат тыныты 
питlат. 
Нётапса вер хоща пиlтащты ураhан, щимащ значок 

lутты мосаl. Лыпат тыныйм охат мойlапса щиран 
Воlаh Лялян па па ляль харатан уlам хоятата лакки 
ортlайт, мушаh хоята мосты пормас lутlа, яммаlтыты 
вер сохаптаlа…
Нётапса вер акция ун кер тыlащ яhмет хатl эlты ущ 

тыlащ хольмаh пеlа кимет хатl унты манты питаl.
Меваl пос значокаl щах айие, тынаl па анта шеhк 

ун, туп таlаh мир яха актащтыйн, воlаh вер этаl. 

Айкеlат

Ворhа имеван хошам хатlатан туlаюв

Зоя Куртямова ханшам потрат

щелмиет эlты ворhа ими 
акань верты рахаl. Пасан 
суран вератман, рущ па 
ханты арат арысув. Маты 
порайт эlты па хоты еlпи 
там емаh хатl постаса, эви- 
lуван ощхуль потрапсайн lэщатсаюв»,   – 
Елена Ивановна Бридчикова (Пасьмарова) 
ястас. 
«Там ванан «Мушаh хоятат вератты хот 

«Па хоятата нётман, нётапса наhен ёхатаl!» 

Ун кер тыlащ lапатмет хатаlан ханты мир хоятат «Ворhа 
хатl» постасат. Пулhават вошан уlты ханты мохиlув кашh 
таl емаh хатlэl порыlыты Шитамкуртан актащlат. Там 
тови найh хатаlан Ворhа имеl lаваlман, порыlыты пасан 
омассат, пут кавартсат, касты па каш альты харат lэщатсат. 
Мет юраh па апраh хоятат мойlапсайт шитсат.   

проект lэщатсув па ЯНАО Губернатор 
грант шитты касапсайн ох ёша пайтсув. 
Ин там проектэв хуват рупитман, «Овас 
мувие» нэhlуван емаh хатаlан вератты хар 
lэщатты нётсаюв. Хоятlув Канащ курта 
тутlыты ураhан, ГАУК ЯНАО «Округ ве-
ратты хот» эlты машинайн мийlысаюв. 
Хошам вуlы хотан lэщатсаюв. 
Нётапса верам хоятата ун пумащипа 

сораlтам па пусаhан восытам хуlат 
тыныты щира па lэщатlайт.
Хуl lэтот верты хот таl сыс 

хуlам миллион арат хошап эсаlты 
верытаl. Lэтотlаl турма яhхты 
мохетан па пирысайт. Немащ хон 
муван «Восты lапат» касапса ман-
тыйн, ар пуш оlhа этlысат, «Мет 
умащ, сыстам lэтот» юкантам нэм 
тайlат.
Тамащ ун рупата верты округ 

экономика департаментан нётса па 
арсыр касапсаятан касман, рупитты 

хотэl нэм ишаксэl. 
Рупатаеl еllы тувман, номас 
тайlат, аршак нэмпи тащ 
верам lэтот па муват пеlа 
тынытыя. Хоlна кат хот 
округеван уl, маты отат 
хуl па нёхи lэтот верман 
рупитlат. Па хон муват 
тынасты харата этты 
ураhан, lув нэпекlаl 
па lэщатlайт. 

ястаlам. Верты верэв иса туhа-щира тыйс. 
Хоятlам яма щутщаман, ям номасан ёхи 
мантсат», – пиращ па мушаh хоятат пиlан 
кущая рупитты нэ Софья Александровна 
Алфёрова ястас.

L у в  а м э м 
эlты лаваlты- 
маl, хоты 1942-
мет таlна щёхар 
тыlащна lув па хол-
на хут нэhху немщат-
на сыятамат. Нэпекlаl 
немщат хоща ант питтэl 
ораhна мув lыпина хырмеl, 

Вуl Ляль хуват 
манам нэhху

Х

Муh семьяюна ляль потрат аса ма вуl ащем пущщи оллат, щит Пётр 
Алексеевич Негачи. Lув 1920-мет таlна ай тахайт патты тыlащна 
15-мет хатlна Харсаимна сэмна питас. Пулhават райвоенкомат 
эваlт нэпекна ёхатса, Красной Армия хоща вахса. 1942-мет 
таlна уйт lор тыlащна 238-мет сопас юватlыты полк пеlа 
хастаса. Карелия мувна лялесас, Свирь ёхан хощаhна – щит 
Онежской па Ладожской лар кутна. Щиlта Белоруссия 
мувна лялеста ёхтас, Могилёв хощаhна.

щиlта локки манмеl. Щита 
ёхан олмаl, мохыlаl певаlта 
хасмеl ораhна, ёхан йи пе-
лакна унсмеl, па lувиlаl 
вантмаl антам. Lув па певаlта 
ант хасмаl ораhна, хыщмаl. 
Щита нянь памат энаммеl, 
щитат кутна lапат lыllы 
ханятымаl, нянь пам нахрат 
ясна сукатман lывмаl, щиты 
олмаl. Lапат щиты ханятымаl 
юпина, воллы па веритмаl 
ёхан унста, юх марэмамаl, 
щит онтасна унсмаl. Ёхан йи 
пелакна ёхатмаlна, нёхаммаl, 
немщатна сыяlам па юват-
лита питам. Щита нёхаммаl 
порайна нялна хайм, щиты 
щи нёхаммаl па lув мохыlаl 
хоща ёхатмаl. Госпиталь 
эваlт этмаl юпина Псковской 
область пеlа лялеста китам, 
щит мули курк тыlащ 1944-
мет таl ос. Щиlта Карелия 
мувна питас, ёхат Кольской 
полуостров пеlа ёхатмаl. 
Ай тахайт патты тыlащ 

8-мет хатlна 1944-мет таlна 
стрелок Пётр Негачи «За бое-
вые заслуги» медальна юкант-
са. Нэпекlаlна хансман ол: 
«Карельской фронтна, ляль 
эlты йиты кутна, Кольской 
районна Мурманской область 
пеlа, касаh хатl ясаh тус рота 

кощайl эваlт действующий 
взвод коща пеlа». Щиlта са-
хат вуl ащем Норвегия пеlа 
китса, хата lув Ас патты 
тыlащ 30-мет хатl 1944-мет 
таl маса Киркенес хощаhна 
лялесас. Щи порайна 
«За оборону Совет-
ского Заполя-
рья» бое-
в о й 

медальна маса. Щиты ляль 
хуват мантаl эваlт Венгрия 
мувна ёхтас. Австрия мувна 
Вена иlпина 1945-мет таlна 
ун кер тыlащна 3-мет хатlна 
лялеста волыяс. Щи хатl 
мули аlаh нох верттамат, 
соматлиты комна тэlна ант 
миямат, щи порайна лавам: 
«Победа!» Щиты lув ляле-
сам таllаl нявремlаl эlты 
лаваlтымаl. Щи емаh хатl, 
Ас нопатты тыlащ 9-мет хатl 
сэм йиhк пиlна лаяlсаllы. 
Ляль манты хуват муh ханты 
яхлу каман сок вантсат, хон-
ды харты мохыlаl сансна ант 
ханятысат. Лялессат ищиты 
мур тэl нэhху иты нох этта 
веритсат.

Ляль юпина ям 
олапсы вантмеl 

антам

Щи паlтап ляль етсамаl 
юпина, Пётр Алексеевич Нега-
чи парта Харсаим пеlа ёхтас, 
хата ищи нэhхэт ляль юпи-
на ям олапсы вантмеl антам. 
Нявремlаl lапатта вериттаl 
ораhна, такан ропытас. 

Пётр Алексеевич хуl веlта 
питас, передовой хуl веlтытты 
йис. Ропыттаl хуват ар По-
чётный грамота таяс па ямас 
ропыттаl ораhна орденна маса. 
Ямас веlпасlас, вай сох артан 
совхоз пеlа мас. Приуральской 

мувна каlаhна яhхас. Щита lув 
ныh вус, ийимеl ветхощъёh таl 
эваlт ляль пеlа ропытта питас, 
ёh таlна lув эваlтэl ай ос. Lын 
аратэlна ёh няврем тайсаhан, 
топ вет нявреман lыlаhhи хы-
щас. Йи ях нявреман вуllы 
ювман антамми йис, ниl эви 
хыщас.  
Вуl ащем ай кер тыlащ 29-

мет хатl 1987-мет таlна антамми 
йис, щи порайна lув lапатъёh 
пеlа хут таlаl ос. Ма щи по-
райна топ кат таlам ос, щитна 
ма lувеl ант номлэм. Амэм 
ясаhна lув мули потраh нэhху 
оллимаl, ямас веlпасlамаl, 
нэhхэт эlты иёлты нятмаl. Lув 
ямас ханты, саран, ор ясаhна 
потармаl, холна ляльна яhхтаl 
эваlт хатань, рущ ясаh онттамаl 
па потарта питмаl. 
Пётр Алексеевич Негачи ямас 

лялесмаl ораhна, Вуl Ляльна 
нох питам ниlъёhмет таllы 
ювамна, СССР Верховной Совет 
Президиум ай кер тыlащ 14-
мет хатl 1985-мет таlна постам 
Указ хуват Орден Отечественной 
войны II-мет степень меваl по-
сан юкантса.
Там хатl па муh lув нявремlаl, 

lув лаваlтам ясаhlаl номман 
тайlаllу. Касh таl Ас нопат-
ты тыlащ 9-мет хатl lув хорl 
вуйман муh «Бессмертный полк» 
акция хоща сосlу.

Вера Лонгортова хансам потар

Хасям lапатан 
Lорвош район Ва-
сьёханов ашкуlа-
интернатан рупитты 
воспитательhан Ра-
иса Александровна 
па Ольга Ивановна 
Коневhан «ВерШИ-
ны Ямала-2025» 
педагогической ма-
стерство округ касапсайн кассаhан. 

2025-мет таl округеван герой 
Таlа постаман уl. Там йисан 
шоши мув хоятlув хон мув ёх 
пиlан ияха СВО харатан уllат. 
Ямал мув кашh вошан, куртан 
уlты хоятат сита уlты ёхlува 
муйн верытlат, ситан нётlат. 

Там лопасан Катравош куртаh 
хоятат, Воlаh Ляль порайн няв-
рэмата уlам нэhат па Ямал мув 
ветеранат яха актащман, там 
уlты ляль харан уlты хоятата 
нётапса верlат. 
Кат таl сита куся нэhа Аль-

бина Никоноровна Кельчина 
уl. Lув сит эlты потар тус: 
«Си хоятат кеша каш верты 
хотан вератты харат рупитlат. 
Сита lув яха уйтантыlат, шай 
йинсьман потрэмиlат, вератlат: 
сэвlат, ёнтасlат. Ляль харан 
уlты хоятата сэвам вайт, по-
сат, милат сэвlат. Lув актам 
охеlан, свеча верты айм lутсат. 
Свеча вет lарась тыйс. Мосты 
пормасат акатlат. Там мосванан 
осамхират па хошам лаhкасты 
сохат акатсат. Lув си вер пеlа 
шеhк самаhат. Муйн верытlат, 
ситан нётlат. 

Катравош нэhат нётапса

ОБЪЯВЛЕНИЕВоспитателят кутан манам касапса  

Lуhан Маргарита Петровна 
Батютенко (Кельчина) Сочи му-
ван сютсийс. Сита уlты Татьяна 
lухас нэhаl пиlан уйтантыйс. 
Сиlта нэhhан ош пун кат хир 
Пулhават воша китсаhан. Там 
мосванан посылка-хирhан куся 
нэhан Катравоша тусайhан. Си 
пун тусаhа вератты нэhат нэман 
верам юха lарытlат па сохма 

верlэl. Щаlта па СВО хося 
уlты хоятата мосты пормасат 
сэвlат. Си вер эlты нумасман, 
пойк ясаh lуhатман, самlаl 
эlты манты нётапса верlат».  
Си хоятат кутан – Мария 

Хаютовна Серасхова, Мария 
Николаевна Гудкова, Светлана 
Владимировна Бухарова, Мария 
Николаевна Кузаметова, Тамара 

Никифоровна Серасхова, Люд-
мила Васильевна Кондыгина, 
Светлана Николаевна Нева, Ана-
стасия Ивановна Сайнахова. 
Муh па си тус ёшаh нэhиета 

пумасипа ясаh ястаlув. Тумтак 
ёш, тумтак кур! Ияха, нётман 
па ям вер верман, лялян уlты 
хоятlув пиlан ляль етшаты 
хатl ванэмаlув. 

Там пуш сита хуlамхосьяh хоят 
касас. Рупатаеl хуват ар хорпи верат 
lэсятсат па этаlтысат. Касапсайlаl 
хуlам этапан заочной па очной сирн 
мантсат. Раиса Александровна округ 
вет хоят кута этас, лауреата йис. 
Ма Раиса Александровна пиlан по-

трэмисам. Ясhаl эlты: «Касапсаев 
хуlам этапан манас. Онлайн сирн 
визитной карточка китсув. Потрэм 
интернатан уlты няврэмат эlты тусэм. 
Си юпийн, ветхосьяh инсясапсая ёхlы 
маты потрат масам. 
Кат этап очной сирн манас. Жюри 

ещаl няl заданий этаlтысув. Сита 
ма презентация няврэмат уlапса эlты 
lэсятсам, нёхты хор версам. Кимет 

этапан хут инсясапса 
эlты, манэма хойс, 
хоты няврэмат интер-
ната ёхатты юпийн, 
сита уlты утаlтыlат. 
Си тумпийн округев 
эlты ёнтапса lэсятсам 
па Овс касапсайт эlты 
мастер-класс альсам. 

Кашh хоят, хой 
няврэмат пиlан ру- 
питаl, верты рупа- 
таеl уятlаllы. Там 

йисан онlайн сирн ар хорпи 
касапсайт манlат, интернатан уlты 
няврэмlув иси тохи пиlтасьlат.

Ай куртатан рупитты хоятат ар рупата няв-
рэмат пиlан верlат, уйтантопсайт, вантопсайт 
lэсятlат. Сишан ма нумасlам, lаварт ант питаl. 
Туп паlты ант мосаl, си порайн иса тыйl». 

Альбина Тырлина ханшам потарhан 

 Ворhа эlты потрапсайт 

•Ворhа иlан уlты юх нува ки омасаl, еша уl так 
вота йиl. 
•Ворhа емаh хатаlан хатlаl вотасаh па ворhайт пу-

каятан омасlат, няlъяh хатl потам па вотасаh хатlат 
lойты питlат. 
•Оlhа шияlам ёхтам ворhа ай юхан омасаl ки, хо-

шам хатlат сора ёхатlат. Ун юхан омасаl ки – хошам 
сора аl lавlа. 
•Ворhа хатаlан Овс 

вот ки ус, тыlась 
моlтас хоlна иськи 
питаl. 
•Lонсь эlты вант-

са, муй арат там пуш 
хуl, вонсямот па но-
хар питаl. Ар lонсь 
муван ки оlаl – таlэв 
lэвпасаh питаl. 
•Ворhа юх тая ки 

омасаl – ун йиhк 
питаl. 

Ворhа хатl постаса

Там lапатан округев ху-
ват Ворhа хатl постаса. 
Садикатан рупитты хоятат 
ай няврэмиет кеша па си-
мась емаh хатl lэсятсат. 
Там лопасан ёнтапсайт 
lэсятсув па понтсув.  

Ворhа ими няврэмат хося 
ёхтыlыйс 

Пулhават вошан хасям lапатан 
«Сорнеh хуlые» па «Восты щищкие» 
садикатан Ворhа хатl постаса. «Сорнеh 
хуlые» хота мойh хоятат «Мувхор» 
садикан воспитателя уlты нэhат 
вохиlысайт. Маргарита Петровна Ба-
тютенко (Кельчина) няврэмиета потар 
тус, хоты ханты хоятат Ворhа хатlэl 
постаlат. Лидия Геннадьевна Возелова, 
Альбина Никоноровна Кельчина па 
Маргарита Петровна нёхты хор хуват 
мойlапса ясаh ханты мира китсат.
«Сорнеh хуlые» хотан рупитты 

нэhат си садика яhхты няврэмата емаh 
хатl lэсятсат. Овс мув касапсаятан кассат, хатl най па ворhа ими пиlан 
якамтысат. Ворhа имия Елена Владимировна Ворновицкая ус. Эвет, по-
хат пиlан ёнтыlыйс, каласятан па мампащатан мойlаптасlы. 
«Восты щищкие» хотан воспитателя рупитты ханты нэ Лидия Ивановна 

Тоярова Лариса Владимировна Зверева пиlан кат таl моlтас няврэмие-
та Ворhа ими эlты потар тусат. Сумат юха щашкан lэрыет, каласяh 
картэlат ярсат па lув ёшlаlан верам аканятан хорамптасэl. 
Ситэlан няврэмата альсат, хоты хоятата уlты мувеl шавиман тайты 

мосаl. 

Сумат юх хорампlув 

Ворhа хатаlан хоятат сумат юха щашкан шукие 
ярамтыlат. Няврэмиет емаh хатlа па симась сумат 
юх lэсятты верытlат. Хоlна ар хорпи заданияйт 
няврэмата маты: точка па деталят хуват ворhайие 
хораl ханшты, ворhа тыхаl верты. 

Сумат юх нуват 
яха акатман, lувиlаl 
lонсьты ураhан, пла-
стилин эlты подставка 
верты мосаl. Нувlаl 
яха нови щашканан 
ёварман, юх аhкаl 
lэсятты. Си юпийн, 
питы тахайт оляпан 
нёсытты. Сяlта па 
ольпаh щашканыетан 
ярамты. Си, ольпаh 
юхиев lэсятсэв. 

«Тохlаh войт» ёнтапса 

Там ёнтапсайн няврэмата хо-
рат хуват Овс мувеван таlан 
уlты па хошам мувата манты 
тохlаh войт хорат акатты мосаl 
па нэмlаl ястаты. 
Си ёнтапсайн кат команда 

касаl. Кашh няврэма тохlаh вой 
пирыйм хорат кат тахая понты 
па нэмаl ястаты. 
Таlан Овс муван хасьты войт: ай щищки (воробей), хаhхра (дятел), кер 

вой (снегирь), вурсяк (синица), савнэ (сорока), нохар lэты нэ (кедровка), 
макла (сова), лук (глухарь), кусьты вой (рябчик).
Хошам мува манты тохlаh войт: ворhа (ворона), lунт (гусь), хотаh 

(лебедь), тор (журавль), васы (утка), рап (ласточка), куккук (кукушка), 
вурщак (трясогузка). 

Альбина Тырлина ханшам потар

Хувн щи вер ос. Хонты 
Овс мувна товы ёхтас, Ворhа 
каврам мув эваlт парта йис, 
Савныh пиlна уйтас. Вуща 
версаhан па потартта питсаhан. 
Ворhа лаваlсаllы, хоты lув 
мув хуват яhхас, мала вантас. 
Савныhна хув холантса, щи 
юпина лаваl:
– Ворhа, наh топ лайlасlан, 

хонты ищкет ёхатlат, хасам 
мувна манlан, топ посэн ныlа. 
Касh таl наh манэм тата наh 
нявремlан вантман хыйlэн. Щи 
арат ропата lув пиlыlаlна, йи 
ям ясаhна харты нэматтытна 
ант лавlайм.
– Хаlща ма ощта веритlам, 

хоты наh тата оллан, – Ворhа 
лаваl.

Там вер хувн ос. Каlаh lов па Ворhа 
лохсаhа осhан. Ворhа касh хатl юх lэщатас, 
Каlаh lов па вой кавартас. 
Йи хатl Ворhа, ар юх lэщатмаl юпина, 

номасl:

Ворhа па Савныh

Вера Лонгортова lэщатсаllы

Каlаh lов па Ворhа
– Вантта лолан, хоты пеlы Каlаh lов 

щимащ омащ вой кавартаl?
Иl ханемаlам па вантlэм. Паярт хат 

лаhал эlты хоhхас па турпа вус эваlт 
вантта питас.
Вантаl, Каlаh lов тут хоща корты 

путыеl эхтас па йиhкна понтсаllы. Йиhкаl 
кавартта питмаl юпина, Каlаh lов пут 
lыпина навармас, щи порайна йиhк эlты 
мохты вой хувlас. Каlаh lов пут эваlт 
ким этас па вой нох хантсаllы. Щи юпи-
на войl хантмаl юпина путl па тут эlты 
эхатсаllы па йиhкна понтсаllы. 
Топ йиhк кавартта питас, Ворhа турпа 

вус эваlт пут lыпина навармас. Каварты 
йиhкна питмаl юпина, йи пус топ уватта 
веритас:
– Карр!

Щи юпина мохты нох кавармас.
Каlаh lовна Ворhа пут эваlт нох хантса 

па хувви ласкаса.
Щи пора эваlт Каlаh вой отща олта 

питас па lувеl вой кавартта.

– Ма хоты, щирамна ки, 
сэhк ямас оллам, – Савныh 
искащl. – Топ наh нявремlан 
атмат, наh щит пущщи ант 

Х

ощlан. Lув щи ловатна lыта 
lытlат, состэlна иl хащ ант 
корыlат, так ватна тохащ-
тыйщ поллиlайт. Манэм сэhк 

щалят. Ма lувиlаl ивейна 
еса lапатlаllам. Ма ки ан-
там осам, иlампа, хувн лолан 
lыllы халсат.
– Lув маса таhха lыта 

lытыlысат па lыllы осат, топ 
итта ты маса lыlhат, – Ворhа 
лавас. 
– Муh Торам Ащев! Ворhа, 

малай наh щиты лавlан? Наh 
нявремlан иlа маса вурайна 
lыlаhhи хыщlат, – Савныh 
ликащман лаваl. Мет па такан 
Ворhа пеlа увта питас: 
– Наh отща аса ощlан. 

Тата мув ланщна лап lаhкlа, 
щи патlа, най нэмоса ха-
сам ант маl. Хаlща наh 
нявремlан lытыт мощатlат? 
Ма па малайна lувиlаl lапатта 
масlаllам?
Щикинща, Ворhа ант верит-

та питас холантта па увтас 
Савныh эlты:
– Малай наh щитна нампры 

путат хощаhна амасlан?

Савныh нэмоса парта ант ла-
вас, lувеl щи ловатна еlэмми 
йис, тохалlаl пелак lарпатас 
па еl порlас.
Ворhа щи пораят эваlт холна 

камн мувна яhхас, топ иёлты 
парта ёхтас. Па lын кутlанна 
хонты харты ант потарсаhан. 
Итта ты маса щиты оллаhан.

Хорат потарlат

Охсар похална каlаhаh нэhхэт емаh 
хатl манас. Щита lув Ямал мув хуват 
манты каlаhаh нэhхэт емаh хатlат ки 
вуйман мет сыйhтат манаl. Касh таl 
мур тэl нэhху Ас сыlна актащlат. 

Мет алаhна каlаh охлаh анас ма-
нас, lув Воlаh Ляль пеlа китты 
нятапсы хор версат, хоты карра 
каlаh охална ляль пеlа нёха, 
хуl, консервайт, вай сохат, 
масайт па вайт тусайт итта 
ищиты понтсат. Щиты, Воlаh 
Ляльна парам нэhхэт номлат-

сайт.
Майlата ёхтам нэhхэт ораhна пор-

мас савиты хатна ропыттытат йи 
корlуhкlы верты каlаh охал акатты 
мастер-класс версат, lув ветеранат, 
ляль порайна ропытам нэhхэт эlты 
постаса.

«Муh каlаhlу Воlаh Ляльна нох 
питты ораhна сэhк вуl вклад вер-
сат. Хонты кепа каlаhат онтасна 
Мурманск вас фашистатна вута 
ант веритса», – Охсар похал 
пормас савиты хатна ропытты 
Гаврил Лаптандер лавас.

Каlаhаh нэhхэт манам емаh 
хатlна хатlаl сэhк ям ос, 

най, хасам, щи онтасна касты 
харат ямас мантсат: юх таlсат, охал соп-

пы наварсат, тынщаh явалсат, савлантсат 
па каlаh охална навраlтысат. 

Каlаhаh нэhхэт ораhна там тампус ялта хыщам 
емаh хатl ос. Итта lув lуh лайты тахайlаlна манта 
питlат.

Вера Лонгортова хансам потар

Охсар похална 
мет сыйh емаh 
хатl манас

